
U NASTAVKU AKCLJE "LUTKA 2" SIPA PRETRESLA 2 3RADU "AVAZA" I PRIVELA LIDERA SBB-a

Radondć izvuč

njegova vikendica,
te redakcija

"Dnevnog avaza"
Mirsada LINGO-DEMIROVIC

SARAJEVO - Pripadnici
Agencije za istrage i zaštitu (SI-
PA) BiH, postupajući po nalo-
gu lužilaštva BiH, uhapsili su
juče Fahrudina Radončića,
predsjednika Saveza za bolju
budućnost (SBB), zbog sumnje
da je ometao rad pravosuđa.

Iz SIPA je potvrdeno da je u
okviru akcije "Lutka 2" Radon-
čić uhapšen na području Hadži-
ća. Priveden je u službene
prostorije Agencije radi krimi-
nalističke obrade. Kako smo ne-
zvanično saznali, pripadnici
SIPA naoružani dugim cijevima
prilikom hapšenja su Radončića
presreli, zaustavili i izvukli iz
automobila u kome se nalazio.

Uporedo s hapšenjem,
obavljeni su pretresi na nekoliko

lokacija.
Pretresene su prostorije u

zgradi Avaz Twist Tower u Sara-
jevu, u prisustvu poznate sarajev-
ske advokatice Vasvije Vidović,
koja će najvjerovatnije braniti
Radončića. Kako se saznaje, pre-
tresene su prostorije tornja koje je
za svoje potrebe koristio Radon-
čić, kao i njegova vikendica.

SIPA je, navodno, pretre-
sla i Radončićev stan u Impor-
tanne centru.

"Negdje iza 15 sati pripadnici
SIPA upali su u redakciju 'Dne-
vnog avaza', što i nije toliko pro-
blem koliko je problem činjenica
da su to učinili sa dugim cijevi-
ma", rekao je Faruk Vele, glavni i
odgovorni urednik tog lista.

Kako saznajemo, pripadnici
SIPA su iz redakcije izuzeli odre-
denu dokumentaciju i nekoliko
računara.

Medutim, neposredno pred
zatvaranje ovog broja "Nezavi-
snih" iz SIPA je stiglo saopštenje
u kojem je navedeno da nisu iz-
vršili pretres u redakciji.

"Radi pravilnog informira-
nja javnosti, a budući da su
odredeni mediji objavili da su is-
tražitelji SIPA u okviru akcije
'Lutka 2' pretresli službene pros-

torije Dnevnog avaza, obavje-
štavamo javnost da predmet
pretresa nije bio ovaj medij, ne-
go isključivo prostorije koje ko-
risti osumnjičena osoba F.R., a
koje se nalaze u istom objektu",
navodi se u saopštenju SIPA.

Oko 16 sati pred "Avazovu"
zgradu je dovezen auto u kojem
je Radončić uhapšen. Automobil
je pretresen u garaži Avaz twist
centra.

Podsjetimo, pripadnici SIPA
su 11. januara, takode u operati-
vnoj akciji "Lutka 2", zbog su-
mnje da su ometali pravosude
uhapsili Bakira Dautbašića, se-
kretara Ministarstva bezbjednosti
i kandidata SBB-a za ministra
transporta i komunikacija BiH, te
člana ove stranke Bilsenu Sa-
hman, inače predsjednicu Komo-
re farmaceuta Kantona Sarajevo.

Radončić je tada naglasio da
je Dautbašić nevin i da ga je zbog
toga Denisu Zvizdiću, predsjeda-
vaiućem Savieta ministara BiH.
predložio kao jedinog kandidata
SBB-a za ministra transporta i
komunikacija BiH.

A Sud BiH je prihvatio prije-
dlog Tužilaštva BiH i Dautbašiću
i Šahmanovoj odredio pritvor, ko-
ji može trajati ili do 11. februara,

lh nove sudske odluke. Pred Su-
dom BiH je tužilac Božo Mihaj-
lović rekao da je svjedok Azra
Sarić, u predmetu koji se vodi
protiv Nasera Keljmendija za ubi-
stvo Ramiza Delalića, izjavila da
su Dautbašić i Šahmanova na nju
vršili pritisak da u svom iskazu ne
spominje Fahrudina Radončića.

Mihajlović je ustvrdio da je
Sarićeva izjavila da je nekoliko
dana prije njenog svjedočenja na
nju izvršen pritisak da lažno
svjedoči.

"Sarićeva potvrduje da je
Dautbašić 4. prosinca stupio u
kontakt sa Sabahudinom Žu-
jom, direktorom 'Farmavite',
gdje je Azra Sarić zaposlena, te
se s istim sastao i od njega tra-
žio da stupi u kontakt s Azrom
Sarić u vezi sa njenim svjedoče-
njem u Sudu BiH kako bi vršio
pritisak na istu da ne spominje
njegovog šefa Radončića", re-
kaojeMihajlović.

Radončić je, podsjetimo, na-
javio da će krajem aprila u Prištini
svjedočiti u procesu koji se vodi
protiv Keljmendija, te je još je-
dnom naglasio da su čianovi
SBB-a, i to Dautbašić i Šahmano-
va, apsolutno nevini.

"Nisu imali šta, niti za koga
da lntervemsu , rekao je Radon-
čić, koji je dodao da hapšenje
Dautbašića nije prepreka da bude
imenovan za ministra, ističući da
je Dragan Čović iz šestomjese-
čnog pritvora otišao za čiana
Predsjedništva BiH i da fantasti-
čno radi taj posao.

Napadna
slobodu
izražavanja
Upravni odbor
Udruženja/Udruge "Bh. no-
vinari" uputiojejučejavni
protestTužilaštvu BiH i SIPA
zbog upada maskiranih i
dugim cijevima naoružanih
policajaca u redakciju "Dne-
vnog avaza", te zastrašivanja
i ispitivanja novinara i ure-
dnika ovog dnevnog lista.
"UO 'Bh. novinara' podržava
aktivnosti pravosudnih insti-
tucija isigurnosnih agencija
usmjerenih ka otkrivanju kri-
minalnih djela i hapšenju
osoba kojesu prekršileza-
kon. Istovremeno, u ovom
konkretnom slučaju, smatra-
mo nedopustivim demons-
triranjesileprema
'Dnevnom avazu' i njego-
vim novi narima, te ruše- /
njeintegritetamedijai /
ograničavanjepravana l
slobodu izražavanja kroz \
upad naoružanih polica-
jaca u redakciju ovog medi-
ja" napominju iz UO BH.

V.S.

IZU2ETT \DOKUMEMTACDAINEKOLIKO //
RADONČIĆ UHAPŠEN
NA PODRUČIU
HADŽIĆAZBOG
SUMNJEDAJE
OMETAO RAD
PRAVOSUĐA

SBB: Zloupotreba pravne države
"SBB najoštrije osuđuje besprizornu zloupotrebu pravne države
od strane pojedinaca iz pravosudne mafije. Privođenje Fahrudina
Radončića je krajnje neprimjerena demonstracija sile i dosad ne-
zabilježenog načina pokušaja eliminacije političkih protivnika od
strane porodično-kriminalnih klanova i odmetnutih centara mo-
ći" saopšteno je iz ove stranke.
SBB u saopštenju ističeda su potpuno uvjereni da je Radončić
apsolutno nevin, te da je "riječ o besprizornoj političkoj montaži
koja za cilj ima destabilizaciju bošnjačkog političkog faktora, a ti-
me i destabilizaciju BiH".
"SBB ima puno povjerenje u sposobnost pravne države i vjeruje u
poštenje i profesionalizam časnih Ijudi utužilaštvu i pravosuđu
BiH", navodi se u saopštenju.

"Brutalan pritisak
naslobodumedija"

Urednički kolegij "Dnevnog avaza" povodom pretresa koji su u nji-
hovim prostorijama sproveli pripadnici SIPA, saopštio je da je riječ o
brutalnom pritisku na slobodu medija i pokušaju zastrašivanja.
Dodajese da su, pored inspektora, upad izvršili specijalci SIPA na-
oružani dugim cijevima.
"Za ovakvu demonstraciju sile nad našim novinarima i urednicima
nije bilo potrebe jer su 'Dnevni avaz' i njegov izdavač 'Avaz-roto
press' poznati po visokoprofesionalnom i transparentnom radu, bez
ijedne mrlje u dvadesetogodišnjoj povijesti" saopštio je Urednički
kolegij "Dnevnog avaza".
Ocijenjeno je da se radi o pokušaju notornog policijskog zastrašiva-
nja urednika i novinara, što se, kako stoji, pokušavalo i u više navrata
ranije.
"Ideja slobodne i demokratske BiH, kao i bilo koja druga ideja, neće
se i ne može ugušiti dugim cijevima!" navedeno je u saopštenju, u
kojem je istaknuto da su istražioci SIPA, kao i u nekim ranijim sluča-
jevima, na vrijeme imali priliku dobiti od njih sva potrebna saznanja,
te nije bilo potrebe za bilo kakvim prepadima.
"Nismo se uplašili ni prilikom brojnih drugih sličnih prepada, prije-
tnji, pokušaja zaplašivanja pa nećemo ni ovaj put" istaknuto je u sa-
opštenju "Dnevnog avaza" koji je pozvao čitaoce, javnost i
nezavisna novinarska udruženja i organizacijeda ih podrze.

